
ԽՄԲԱԳՐԱԿԱՆ

ՍԱՄՈՒԷԼ ՄՈՒՐԱՏԻ

ԾՆՆԴԵԱՆ Բ.

1760 -

<< Եթէ Տէրը յաջողութիւն տայ իմ
գործիս նպաստ մը պիտի տամ ես իմ
ազգիս, եւ այն այնչափ՝ որքան ո՛չ ոք
կատարած է մինչեւ օրս > - այսպէս կը
գրէր, 1790ին > Հնդկաստան հաստատ-
ուած Եւդոկիացի հարուստ վաճառական
մը, Մկրտիչ Սամուէլ Մուրատեան, թու
ռը Ջուղայեցի իշխաններէն << Մելիք >>

Մուրատ Աղամալեանի: Նուիրական խոս-
տում մը, համեստօրէն եւ անկեղծաբար
ներկայացուած, անձնական նամակի մը
մէկ անկիւնը, բայց որ կը ցոլացնէ հայ-
ազգի վաճառականին ազգանուէր նպա-
տակը, լոյսի եւ գիտութեան սիրահար
սրտի մը ազնուական զգացումներով բա-
բախուն:

Սամուէլ Մուրատ ճշմարիտ հայրենա-
սիրութեան տիպարն էր. խորապէս հաւ
մոզուած էր թէ հայ ազգի փրկութիւնն
ու զօրութիւնը կախում ունէր իր լուսա-
Լորութեան եւ մտաւորական յառաջադի-
մութեան աստիճանէն. կը զգար թէ հայը
հայ պահելու անհրաժեշտ ու կենսական

17 ԲԱԶՄԱՎԷՊ

Մ Ա՛ Վ Է Պ
ՀԱՆԴԻՍԱՐԱՆ

ԳՐԱԿԱՆ ԳԻՏԱԿԱՆ ԲԱՐՈՅԱԿԱՆ

эе

A M A Е В
annee, 1960, N. 11 - 12 Nonembre - Decembre

ՅԻՇԱՏԱԿԻՆ

ԴԱՐԱԴԱՐՁԻՆ ԱՌԻԹՈՎ

1960

պայմանն էր նախ իր բնիկ լեզուին ու=

սուցումը, առանց որու հայրենիքէն
բաժնուած ու պանդուխտ հայորդիները,
ուշ կամ կանուխ, պիտի ձուլուէին օտար
ազգերու մէջ. եւ մայրենի լեզուին առըն-
թեր լուսամիտ վաճառականը անհրա-
ժեշտ կը նկատէր նաեւ տոհմային բար-
քերու եւ մեր հնաւանդ ու փառապանծ
պատմութեան հմտութիւնը:

Բայց Սամուէլ Մուրատի մէջ այս
զգացումները սին փափաքներ չէին մի-
այն. պոռոտախօս ու պերճաբան դերաւ
սանը չէր Մուրատ, որ հայրենասիրու-
թեան քարոզներ որոտար արեւելքէն ա-
րեւմուտք, իր նամակներով. դրական ու
գործի մարդն էր անիկա տեսաւ անհրա-

ժեշտութիւնը լուսաւորութեան, ըմբռնեց
կարեւորութիւնը դպրոցին ու մանկա-
կան դաստիարակութեան, որ առաջին ու
նուիրական քայլն է համազգային վերա-
նորոգութեան, ու դրաւ իր դրամը:

Այսպէս Սամուէլ Մուրատ գիտցաւ նիւ-
թը փոխել լոյսի:

09 -

Եւ այս եղաւ Սամուէլ Մուրատի իմաս-
տութիւնը. այս եղաւ նաեւ անոր անմաւ

հութիւնը:
Իր կտակին մէջ իսկ - զոր ինք, լու=

սամիտ յառաջատեսութեամբ մը, առա=
ջինը նկատեց նման օգտաշատ կտակնե-

րու շարքի մը - կըսէ. <<Կը յուսամ որ
Աստուծմով ուրիշ հարուստ հայեր ալ,
դպրոցական ուսման քաղցրութիւնը ճա-
շակելէ վերջ, ինչ որ իմ միջոցովս կը
սկսի, իմ օրինակիս հետեւին, եւ ատով
կարելի ըլլայ մեր ազգին մէջ սփռել, եթէ
ոչ լիով, գոնէ մասամբ, գիտութեան եւ
իմաստութեան լոյսը. եւ մեր անտէրունչ
ազգը արթննայ իր խոր թմբիրէն >:

Ահա թէ ինչպէս դրամի մարդը, ար-
ծաթի առեւտրականը, դարձաւ լոյսի վա=
ճառական, մշակոյթի ռահվիրայ, ազգա-
յին գիտութեանց մեկենաս. ըլլալով միա=
ժամանակ խորապէս գիտակից իր կատա-
րած փրկարար դերին, որ իր ետեւէն
պիտի առինքնէր նման վեհանձն ու առա=
տաձեռն հոգիներու լուսաշող երամ մը:

Սամուէլ Մուրատի այս կտակը եւ օրիւ
նակը վեր է արդարեւ ազգասիրական աւ
մէն քարոզէ, հայ մշակոյթի եւ ազգաՀ
պահպանման դատին նուիրուած ամէն
ձեռնարկէ:

Բայց ուրկէ՞ յանկարծ Սամուէլ Մու-
րատի այս կտակը. ի՞նչպէս հեռաւոր
աշխարհի մը անկիւնը գտնուող առեւ-
տրականը կ՝ունենայ այս վեհ գաղափարը

վերածնելու իր աղգը բարձրագոյն մշա-
կոյթով:

Եթէ արմատն ուզենք քննել Սամուէլ
Մուրատի ազնուական այս զգացումնեւ
րուն, պէտք ենք բարձրանալ մինչեւ -
1770ական թուականները:

Սամուէլ Մուրատի հայրը, Աղա Սա-

րում Մկրտիչ Մուրատեանց, առեւտրա-

կան գործերով ատեն մը գտնուած է Պու
լիս. անկէ, պարագաներու բերումով,
1773ի ատենները, կանցնի Հունգարիոյ

Պետրովարատին քաղաքը, ուր Մխիթա-
րեան Միաբանութիւնը Մխիթար Աբբա-
հօր կենդանութեան շրջանէն իսկ բացած

էր ազգային վարժարան մը. կը կարծենք
առաջինը՝ եւրոսլական ըմբռնումով դըպ

րոցի, եւ այդ գործին մէջ կը նկատենք
մեծ Սեբաստացիին լուսանորոգի փրկա-

րար դերը նաեւ հայ դպրոցի հիմնարկու-
թեան մէջ, Մխիթար Դաստիարակի պատ
կերին տակ: Ահա այդ վարժարանին մէջ
փոքրիկն Սամ ուէլ կառնէ իր ազգային
առաջին ուսումը, դաստիարակ ունենա-

լով հայրենաշունչ Հ. Կարապետ Մարտի-
րոսեան Մխիթարեան Վարդապետը. շու=
տով կը սորվի Մեսրոպեան բարբառը, կը
ջերմանայ Հայկի եւ Արայի, Արամի եւ
Տիգրանի քաջագործութիւնները լսելով.
եւ այդ օրէն փոքրիկն Սամուէլի սրտին

մէջ կը բորբոքի ապագայ մեծ բարերարին
ազգասէր ոգին:

1775ին, Մուրատեան հայր ու որդի կը
հասնին Վենետիկ կը մնան Ս. Ղազա-

րու վանքը, մտերմանալով Մխիթարեան
բոլոր Վարդապետներուն հետ: Վանքի
սրբակրօն մթնոլորտը, ուսումնատենչ
միաբաններու ժիր աշխատանքը, վանա-
կան կարգն ու կանոնը խոր տպաւորու-
թիւն կը թողուն պատանի Սամուէլին
վրայ: Այս ա՛յն շրջանն է՝ երբ Ասկէրեան
վարպետօրէն կը յղկէր մեր պաշտելի
գրաբարը, Չամչեան խանդավառօրէն կը
հիւսէր Հայոց պատմութիւնը, երիտա-
սարդ Աւետիքեան արդէն իսկ կ՝աստուաւ
ծաբանէր. վանքին մէջ կը փայլէր նաեւ
Մուրատեաններու մէկ ազգականը՝ Հ.
Սուքիաս Աղամալեան:

Այսպիսի միջավայրի մէջ չորս ամիս
մնաց Սամուէլ Մուրատ . եւ այնուհետեւ
իր սիրտը բաբախեց իսկական հայու մը
արդար հպարտութեամբ, ազգային վեւ
րանորոգութեան սքանչելի գաղափարաւ
կանով:

Ահա առաջին դերը, զոր Մխիթարեան
Հայրերն ունեցած են Սամուէլ Մուրատի
ազգօգուտ գործին մէջ. անոնք իրենց լուռ
ու մեղուաջան գործունէութեամբ բոցա-

վառած են Մուրատի ոգին հայրենասի=
րութեան կայծերով:

Ապագայի մեծ Սամուէլ Մուրատը ու=
րիշ բան չըրաւ, բայց եթէ թեւ ու թի-
կունք ըլլալ Ս. Ղազարի միաբաններուն,
դիւրացնել եւ ընդարձակել անոնց աշխա-
տանքը, ծաւալել այնտեղ ամբարուած
գիտութիւնը, միջոցներ հայթայթել ամէն
կողմ հասցնելու տոհմային գիտութեանց
լոյսը:

Մարգարէական ոգիով մը արդեօք Ս.
Ղազարի Հայրերը կարդացե՞ր էին պա-
տանի Մուրատի աչքերուն մէջ այդ բու
լորը:

Բայց Մխիթարեանները Մուրատեան
կտակի գործադրութեա՛ն մէջ եւս ունէին
կարեւոր դեր մը. դեր մը նախախնամա-
կան, զոր կատարեցին ի գին մեծամեծ
զոհողութիւններու, առանց անձնական
ամենադոյզն շահի՛, եւ մի միայն ի սպաս
հայ դպրոցին եւ ազգային լուսաւորու=
թեան:

Սամուէլ Մուրատ իր հասուն հասակին,
աջողակ առեւտրական մը, հաստատուած

էր Մատրասի մէջ, ամուսնացած հնդկա-
հայ ուրիշ մէկ բարերարի մը՝ Եդուարդ-
Ռափայէլ Ղարամեանի աղջկան հետ, եւ
դարձած զաւակներու տէր:

Դժբախտաբար այս երկու բարերարնե-
րուն ալ զաւակները, դրամին հետ չեն
ժառանգեր իրենց հայրերուն ազգասիրու-
թիւնը՝ մանաւանդ թէ, արդելք իսկ կը
հանդիսանան հօրենական կտակներուն
անմիջական իրագործումին, խոստումնա-

լից յուսադրութիւններով կը ձգձգեն եւ
հետզհետէ աւելի կը դժուարացնեն անոնց
յանձնումը: Սակայն Վենետիկի անխոնջ
միաբանները չեն յուսահատիր. երեք ան-
գամ ամբողջ Ափրիկէի շրջանը կ ընեն,
Լոնտրայէն մինչեւ Մատրաս, յաճախ փո-
թորիկէն հալածուած ու նաւաբեկ: Իրօք,
1790ին, Հ. Պօղոս Մէհէրեան, Բարեյու=
սոյ հրուանդանի մուտքին, տեսնելով իր
նաւին խորտակումը, ծով կը նետուի, եւ

իբրեւ անվեհեր Մշեցի ու քաջ լուղորդ,
կը յաղթէ ալիքներու կատաղութեան, կը
յաջողի ցամաք ելլել ու անցնիլ Հոլան-
տա : Անդին, Հ. Սարգիս Թէոդորեան ա=
միսներով կը տուայտի Մատրասի բան-
տին մէջ: Հ. Նիկողայոս Բուզայեան եր-
կար կը տառապի պանդխտութեան մէջ եւ
անմխիթար կը փակէ իր աչքերը՝ հեռու
իր պաշտելի վանքէն:

Ամբողջ 16 տարի կը տեւէ ժառանգա-
կան խնդիրը (1816-1832), մինչեւ որ Ս.
Ղազարու Հայրերը պաշտօնապէս կը տի-
րանան Մուրատեան կտակին՝ պաշտօնա-
կան յանձնաթուղթերով, երկար դատ դա-
տաստանէ վերջ:

Իսկ իրագործո՞ւմը:
Սրբազան աւանդը հազիւ ապահոված՝

Մխիթարեան Միաբանութիւնը անով եր=
կրագործական կալուածներ կը գնէ, նը-
պաստաւոր պայմաններով, լաւագոյն հաւ
սոյթներով արդիւնաւորելու համար դրա=
մագլուխը:

Եւ երկու տարի չանցած, 1834ի Օգոս-
տոս 15ին, Փատովայի մէջ - նշանաւոր

իր պատմական համալսարանով - վարձու
չէնք մը կը հիւրընկալէր Մուրատեան
վարժարանի անդրանիկ աշակերտները,
եւ նոյն օրն իսկ կը կատարուէր պաշտօ-
նական բացումը:

Հանդէսի պահուն, խանդավառօրէն կու
գեկոչուէր յիշատակը անմահանուն Սա_
մուէլ Մուրատի, հետեւեալ բառերով.
<< Աշխարհակալներու անունէն մեծ է քու
խոնարհ անունդ, ո՜վ բարեացապարտ եւ
ազգասէր Սամուէլ՝ դուն մեծամեծ խոր-
հուրդներ յղացար՝ մահը նախանձեցաւ
ու չթողուց որ ողջութեանդ վայելէիր.
բայց ահա լրիւ գործադրուեցաւ քու սըր-
տիղ փափաքը, որ գերեզմանէն իսկ չէ
դադրած: Հանգչէ՛ հիմա խաղաղ. ահա
հասան քեզի որդիացեալ աշակերտներ,
որոնք աւելի պիտի հարստացնեն քու
տունդ՝ քան այն դիւրացնդելի գանձերը,
զոր թողուցիր. տարուէ տարի, սերունդէ
սերունդ, ասոնք պիտի անմահացնեն քու
անունդ > :

Այո՛, յաղթանակի տօնն էր ատիկա:
Բայց փոթորիկը կը սպառնար տակաւ

ւին. եւ հարկ էր դարձեալ աննկուն կո-
րովով պայքարիլ ապահովելու համար
Մուրատեան Վարժարանի գոյութիւնը,
ընդդէմ արտաքին ու ներքին հակառաւ
կորդներու, ընդդէմ Աւստրիական բռնա-
կալութեան եւ Մուրատեան ժառանգնեւ
րու նախանձին :

Ս. Ղազարի Հայրերու խորագէտ ու
ձեռներէց հնարամտութեան շնորհիւ,
1846ին, այն է 12 տարի վերջ, Մուրա-
տեան Վարժարանը ճողոպրած Մեթերնի-
խի բռնապետական ճիրաններէն, յանկարծ
իր դռները կը բանար Փարիզի՝ լոյսի ոս-
տանին մէջ, Լուի-Ֆիլիփ արքայի հզօր
պաշտպանութեան ներքեւ:

Ամբողջ 24 տարի լոյսի վառարան մը
կը դառնայ Մուրատեանը Փարիզի. եւ մի
միայն փրանկ-բրուսական պատերազմի
թնգանօթներն են որ կը սպառնան իրեն.
բայց ան չի մարիր. Մուրատի կրակը ան-
չէջ էր, այնքան զոհողութիւններու սրբա-
զան իւղով արծարծուն. 1870ին Մուրա-
տեան Վարժարանը կը փոխադրուի Վե-
նետիկ, ու կը միանայ 1836էն ի վեր ան-
կախաբար գոյութիւն ունեցող <<Ռափա--
յէլեան > Վարժարանին հետ ( Եդուարդ
Ռափայէլ Ղարամեանցի կտակով բաց-ուած ) եւ այնուհետեւ միաձոյլ ու մէկ
անունով կը կոչուին <<Մուրատ-Ռափայէ-
լեան Վարժարան>> որ յետոյ վայելեց Սա-
ւոյիոյ արքայական տան պաշտպանու=

թիւնն ու առանձնաչնորհումները:
1929ին, Մխիթարեան Միաբանութիւնը

գեղեցիկ գաղափարը կունենայ Մուրա-
տեան Վարժարանը դարձեալ Փարիզ հաս-
տատելու: 1914ի եւ նախորդ ջարդերու եւ
տեղահանութեանց հետեւանքով՝ հայկա-
կան հոծ գաղութ մը հաստատուած էր
հիւրընկալ Ֆրանսայի մէջ. ֆրանսական
մշակոյթը անփոխարինելի հրապոյր մը
ունէր մասնաւորաբար Հայոց համար. եւ
ահա Մուրատեան Վրժ.ը կու գար զըտ-նելու իր չորրորդ հանգրուանը, դարձեալ
Փարիզ. այս անգամ կրկնակի փրկարար

դերով մը նուիրական. ջարդուած ու
տասանորդուած ժողովուրդի մը բեկոր-

ները փրկել օտարացումէ՝ որ շատ աւելի
կը սպառնար այս անգամ:

Ու հիմա ամբողջ երեսնամեակ մը բազ-
մած Սէնի ափերուն, Մուրատեան Վար-
ժարանը դարձած է փեթակ մը ժիր գոր-
ծունէութեան, ստեղծելով իր շուրջ միշտ
յարաճուն խանդավառութիւն եւ ազգային
ոգի:

Պատմական հակիրճ այս անդրադար-
ձութիւնները, Սամուէլ Մուրատի ծնըն-
դեան երկհարիւրամեակին առիթով, կը
գծեն մեր առջեւ վսեմ պատկերը անմահ

բարերարին. կը վերարծարծեն նաեւ ան-
խոնջ ջանքերը բարերարին կտակը արդիւ=
նաւորող ազգասէր վարդապետներուն.
առանց բարերարին՝ երկրորդները պիտի
չկարենային իրագործել իրենց երազը՝
առանց երկրորդներուն՝ ամուլ պիտի մը-
նար ու թերեւս ի սպառ կորսուէր Մու=
րատեան կտակը:

Մեր երախտագիտութեան զգացումը
կրկնակի է, ուրեմն. բարերարին հետ,
նաեւ այն հոյլ մը Հայրերուն, որոնք՝
Մուրատեան Վարժարանի հիմնարկու=
թեան առաջին օրէն իսկ՝ առանց նիւթաւ
կան ամենադոյղն վարձատրութեան, վեհ-
անձնօրէն ու ձրիաբար իրենց բոլոր ոյ-
ժերը նուիրեցին հայ մանուկներու բա-
րոյական ու ազգային դաստիարակու-

թեան :
Արդար է որ ամէն տարի բարերարնե-

րուն յիշատակին նուիրուած հանդէսով
փառաբանուի այդ խոնարհ աշխատանքն

ալ, եւ հարիւրաւոր անմեղ սրտեր Մու-
րատի անդրիին չուրջ հաւաքուած, իբրեւ
ակութի մը նուիրական, բերեն իրենց եւ
րախտագիտութեան դափնեպսակը՝ Սէնի
եւ Ադրիականի ափերէն մինչ Հայաստան
արձագանգելով ու ներբողելով անոնց

չքնաղ գործին յիշատակը, մաղթելով որ
իբրեւ ջահ մը անսասան՝ պայծառափայլ
շողշողայ այդ Հաստատութիւնը, ինչպէս
Մասիսի գագաթներն անզուղական :

Աշխարհի ամէն կողմը ցրուած սանե-
րու ականջին ու սրտին մէջ թող հնչեն
յաւերժօրէն Վարժարանի քայլերգին նը-
ւիրական տողերը.

Մենք ենք ծաղիկ ձեր երազին,
Անմահ Մուրատ, Ռափայէլ:
Դուք գիտութեանց ու արուեստից
Լոյսի տաճար կերտեցիք մեզ,
Հայ մանկութեան նոր կեանք տուիք,
Բացիք փառքի վեհ ասպարէզ:

Ու Սամուէլ Մուրատ թող ապրի, վեր-
ապրի, վերածնի հազարաւոր սաներու
հոգիներուն մէջ, ինչպէս արուսեակը
դիւթական :

Իսկ արեւահամ պտուղները Մուրա=
տեան մրգաստանին, արեւահա՜մ պտուղ-
ները այս չքնաղ այգեստանին ո՞վ պիտի
կարենայ թուել. բայց անոնք ոսկեհատիկ
նուռերու նման բոսորափայլ կախուած են
մշտադալար ճիւղերէն հաստաբուն ծա-
ռին. ուր անջնջելիօրէն փորագրուած են
անունները ազգային անմահ դէմքերու,
զորս կրնանք հոգեղաւակները նկատել
Սամուէլ Մուրատի, անոր փառապսակը
կազմող աստղերու հոյլ մը լուսաշող, ու
րոնք հայ գրականութեան եւ ազգային
պատմութեան երկնակամարին զարդերն
եղան, բոցավառ արշալոյս մը աւետող.
հրապարակագիր Մատթէոս Մամուրեան,
բանաստեղծ Մկրտիչ Պէշիկթաշլեան,
քաղաքագէտ Յովհաննէս Սագըզ Փաշա,
Մելգոն Խան, Եագուպ Արթին Փաշա,
Միքայէլ Փորթուգալ Փաշա, ծերակու-
տական Գրիգոր Պըյըգլեան եւ Արամ Եւ
րամ... որոնք հայ անունը սլանծացուցին
Թեհրանէն մինչեւ Պոլիս, Դանուբի ափե-
րէն մինչեւ Նեղոսի հովիտը՝ արքայավա-

յել գործունէութեամբ: Այսքանը՝ թուե
լու համար լոկ Մուրատեանի աշակերտ-
ները. որոնցմէ Մկրտիչ Պէշիկթաշլեան՝
Փատովայի շրջանէն:

Այսպէս, ուրեմն, Սամուէլ Մուրատի
մահէն երեսուն տարի վերջ, Մուրատեան
Վարժարանի հիմնարկէքին վրայ հազիւ
տասնեւվեց գարուններ անցած, արդէն
բռնկած է արշալոյսը Մկրտիչ Պէշիկթաշ-
լեանով, որ համեղբայրութեան, ազգա=
յին ոգեւորութեան դրօշակիրը եղաւ
Վոսփորի ափերուն վրայ, եւ մեր արդի
գրականութեան կարապետը:

Ազգովին, ուրեմն, երախտագիտու-
թեամբ պէտք ենք խոնարհիլ Սամուէլ
Մուրատի յիշատակին առջեւ եւ խնկա-
ւէտել անոր անունը, մանաւանդ երբ նը=
կատենք որ ինք պատճառ եղաւ նաեւ Ռա-
փայէլեան կտակի իրագործումին ալ, որ
նմանապէս կորսուելու վտանգին մէջ կը
գտնուէր: Այդպէս, այս երկու անունները
անբաժան կը մնան, ինչպէս Վենետիկի
Վարժարանի բարաւորին վրայ ոսկեքան-
դակ, իրենց հետեւորդ փողփողուն աս
տեղաշարով՝ Արփիարեաններէն մինչեւ
Վարուժանները, Շահիններէն մինչեւ
Գուրգէն Ալէմշահները:

Մուրատի ոգին, վերարծարծուն <<Եղ-
բայր եմք.մեք>>ի հեղինակին խանդավա-
ռութեամբ, թող յաւիտեան ծածանի

գաղթաշխարհի չորս կողմը սփռուած հայ
ընտանիքներէն ներս, հայ զանգուածնե-
րէն ներս, հայ ակումբներէն ներս, մա-
նաւանդ այս մե՛ր օրերուն, երբ այնքան
հարկ կայլ սերտօրէն միանալու ամէն
մարզի մէջ, կրօնական, ազգային, կու-
սակցական, կրթական:

Երանի՜ Մուրատ ու Պէշիկթաշլեան իւ
րենց օրինակով ներշնչարանն ըլլային
հայկական մեծ միութեան:

Հ. ՆԵՐՍԷՍ ՏԷՐ ՆԵՐՍԷՍԵԱՆ

